
條目： 

《作佛形像經》 

內容： 

《佛說作佛形像經》（16） 出後漢錄 

1.《佛說造立形像福報經》 附東晉錄 

為優填王說造佛形像功德。在「作禮而去」下，有「壽終皆生阿彌陀佛國」句，顯後

譯者附加。1.本增偈頌，末後揷入「後皆往生阿彌陀佛國，作大菩薩，最尊第一」句。 

出處： 

※參見《佛說作佛形像經》卷 1 (CBETA, T16, no. 692, p. 788, a17-c17) 

「佛至拘鹽惟國。有諸樹園主，名拘翼。時國王名優填，年十四。聞佛當來，王即勅

傍臣左右，皆悉嚴駕，王即行迎佛。遙見佛，心中踊躍歡喜。王即下車步，罷傍臣、

左右持蓋者，王趨迎佛前，以頭面著佛足，繞佛三匝，長跪叉手，白佛言：「天上、天

下人民無有能及佛者！今佛面目身體行出，光明巍巍，好乃如是，我視佛無有厭極

時。今佛是天上、天下人之師也，佛慈心，所愛者多。」 

佛默然不應，王復白佛言：「人作善者，其得福祐當何趣向？佛去後，我恐不復見佛，

我欲作佛形像，恭敬承事之。後當得何等福？願佛哀，為我說之，我欲聞知。」 

佛言：「年少王！汝所問大善！聽我言。聽已，當置心中！」 

王言：「諾！受教。」 

佛告王：「若作佛形像，其得福祐，我悉為汝說之。」 

王言：「受恩！」 

佛言：「天下人作佛形像者，其後世所生處，眼目淨潔，面目端政，身體手足常好。生

天上亦淨潔，與諸天絕異，眼目面貌好。作佛形像，得福如是。 

「作佛形像，所生處無有惡身，體皆完好。死後得生第七梵天上，復勝餘天，端政絕

好無比，為諸天所敬。作佛形像，得福如是。 

…… 

「作佛形像，後世死，不復更泥犁、禽獸、薜荔惡道中生。其有人見佛形像，以慈心

叉手，自歸於佛塔、舍利者，死後百劫不復入泥犁、禽獸、薜荔中，死即生天上。天



上壽盡，復來下生世間，為富家作子，珍寶奇物不可勝數，然後會當得佛泥洹道。」 

佛告王：「作善者！作佛形像其得福祐，如是、不唐。」 

其王歡喜，前為佛作禮，以頭面著佛足。王、群臣皆為佛作禮而去。壽終，皆生阿彌

陀佛國。」 

※參見《佛說造立形像福報經》卷 1 (CBETA, T16, no. 693, p. 789, b28-p. 790, a2)： 

爾時，優填王以偈讚佛： 

…… 

爾時，世尊說偈答曰： 

「王諦聽吾說，福地恢上土，福德無過者，作佛形像報。 

…… 

 是故供養佛，華香香汁塗，供養大士者，得漏盡無為。」 

※參見《佛說造立形像福報經》卷 1 (CBETA, T16, no. 693, p. 790, a3-7)： 

「佛說經竟，王大歡喜，即起前以頭面著佛足而起，比丘、比丘尼、優婆塞、優婆

夷，及其五百傍臣左右，皆起歡喜為佛作禮，後皆往生阿彌陀佛國，作大菩薩最尊第

一。優填王聞其所說，歡喜受解，即得須陀洹道。」 

條目： 

《大乘造像功德經》 

內容： 

《大乘造像功德經》二卷（16） 提雲般若譯 

優填王造佛像 佛說造像功德 說天之「嫉」 佛自三十三天降。 佛為彌勒說造像

功德。主要為：「若有淨信之心，造佛形像，一切業障莫不除滅」──中間說佛九報是

化身。 

出處： 

優填王造佛像 

※參見《佛說大乘造像功德經》卷 1 (CBETA, T16, no. 694, p. 790, a15-c28)。 

佛說造像功德 

※參見《佛說大乘造像功德經》卷 1 (CBETA, T16, no. 694, p. 790, c29-p. 791, b17)。 



說天之「嫉」 

※參見《佛說大乘造像功德經》卷 1 (CBETA, T16, no. 694, p. 791, c2-p. 792, a1)： 

「諸天子！我念昔者有無量諸王，皆為汝等嫉妬之心非理所害。諸天子！昔有阿修羅

王名曰鄔羅，修行苦行，戒品清潔，而汝諸天等遣一天女，名鄔婆尸，惑彼王心，令

虧淨行。其王染著，威德損減，被那羅延天之所殺害，并無量阿修羅眾同時敗滅。其

那羅延天既殺此王，又誅其眾，因即收取鄔婆尸女，而往天宮。復有一王，名曰那訶

受，汝等諸天誑惑之語，助諸天眾伐阿修羅。修羅破已，汝等諸天反加其害。又汝等

諸天以舍支夫人故，心生忿妬，構行讒毀，令阿伽娑仙人無故被嫌，而興惡願。又汝

等諸天曾為誑惑，謂曀荼王曰：『仙人之處，多有真金。』王信此言，逼之令出，仙人

由是心生憤恚，即時猛火燒殺其王。昔復有王，名曰提婆，甞設大會，以為供養，以

斯福業威力自在，上此天中，受天快樂。汝諸天等，心懷嫉妬，令從忉利退墮閻浮，

所有威勢並皆喪失，如月無光，如河無水。諸天子！世中有人威德自在，或得諸定，

或得神通，或有成就四神足等，若起一念嫉妬之心，如是功德一時退失。如提婆達多

愚癡厚重，乃於我所生嫉妬意，即時自失五種神通。」 

爾時天帝釋白佛言：「世尊！我今有疑，欲有所問。言嫉妬者，云何是耶？」復作是

言：「世尊！若有眾生見他勝己，生如是念：『云何令我獲彼所得？』如是之心，是嫉

妬不？」 

佛言：「不也！此是貪心，非為嫉妬。天主！其嫉妬者，自求名利，不欲他有，於有之

人而生憎恚，是為嫉妬。」 

佛自三十三天降。 

※參見《佛說大乘造像功德經》卷 1 (CBETA, T16, no. 694, p. 792, a16-p. 793, b1)。 

佛為彌勒說造像功德。主要為：「若有淨信之心，造佛形像，一切業障莫不除滅」──

中間說佛九報是化身。 

※參見《佛說大乘造像功德經》卷 2 (CBETA, T16, no. 694, p. 793, b7-24)： 

「爾時世尊於僧伽尸道場坐師子座。時諸四眾心各念言：「我等願聞如來演說造像功

德。若有眾生作佛形像，設不相似，得幾所福？」 

爾時彌勒菩薩摩訶薩知其念，即從座起，偏袒右肩，長跪合掌，白佛言：「世尊！今優

陀延王造佛形像，若佛在世、若已涅槃，其有信心能隨造者，所獲功德，唯願世尊廣

說其相！」 

佛告彌勒菩薩言：「彌勒！諦聽，諦聽！善思念之！當為汝說。若有淨信善男子、善女

人，於佛功德專精繫念，常觀如來威德自在，具足十力、四無所畏、十八不共法、大

慈大悲、一切智智、三十二種大人之相、八十隨形好，一一毛孔皆有無量異色光明，

百千億種殊勝福德莊嚴成就，無量智慧，明了通達無量三昧、無量法忍、無量陀羅



尼、無量神通。如是等一切功德皆無有量，離眾過失，無與等者。此人如是諦念思

惟，深生信樂，依諸相好而作佛像，功德廣大，無量無邊，不可稱數。」 

※參見《佛說大乘造像功德經》卷 2 (CBETA, T16, no. 694, p. 796, b13-21)： 

「善男子！假使如前微塵等數舍利弗等所有智慧，不及如來一念之智。何以故？如來

於念念中常能出現過前塵數三昧、解脫、陀羅尼等種種無量勝功德故，諸佛功德，一

切聲聞、辟支佛，於其名字亦不能知。是故若有淨信之心，造佛形像，一切業障莫不

除滅，所獲功德無量無邊，乃至當成阿耨多羅三藐三菩提，永拔眾生一切苦惱。」 

條目： 

《灌洗佛形像經》 

內容： 

《佛說灌洗佛形像經》（16） 法炬譯 

1.《佛說摩訶剎頭經》 西秦聖堅譯 

「浴佛形像，福報所生，常得清淨，從是因緣，得成佛道。」說及文殊師利 

1.增浴佛得錢處分法。──三分法。浴佛所用香法。 

出處： 

「浴佛形像，福報所生，常得清淨，從是因緣，得成佛道。」說及文殊師利 

※參見《佛說灌洗佛形像經》卷 1 (CBETA, T16, no. 695, p. 797, a14-17)： 

佛言：「若人有一善之心，作是功德者，諸天善神、天龍八部、四天王等，僉然擁護。

浴佛形像福報所生，常得清淨，從是因緣得成佛道(此下三十一行經文丹本所無，宋本

自有，存之)。」 

1.增浴佛得錢處分法。──三分法。 

※參見《佛說摩訶剎頭經》卷 1 (CBETA, T16, no. 696, p. 798, a21-b7)： 

「灌佛形像所得多少，當作三分分之：一者為佛錢、二者為法錢、三者為比丘僧錢。

佛錢繕作佛形像，若金、若銅、若木、若泥、若塐、若畫，以佛錢修治之；法錢者，

架立樓塔、精舍、籬落、牆壁、內外屋，是為法錢；比丘僧有萬錢，千比丘當共分

之。若無眾比丘，但一分作，有以一分給與法錢。數人亦三分分之，出以一分。持後

法錢、僧錢，一文以上不可妄用，私取一錢自私用，以為施惠，見世貧極，後長受

苦。寧以利刀割肉，以施惠人，不以灌佛一錢，私作恩惠；寧吞洋銅，不以灌佛一錢

以作恩分；寧自投大火中，不以灌佛一錢與妻子，若共持治，生飯食也，今現世當受

恐怖，後世魂神，當受是痛。世人多有發意求所願者，布施之日，不計少多，趣使充



饒事業，必敬者疲極。眾家殘肴饌，噉食不盡，當持那置。」 

浴佛所用香法。 

※參見《佛說摩訶剎頭經》卷 1 (CBETA, T16, no. 696, p. 798, b13-22)： 

「四月八日浴佛法，都梁、藿香、艾納，合三種草香，挼而漬之，此則青色水；若香

少，可以紺黛、秦皮，權代之矣。欝金香手挼而漬之於水中，挼之以作赤水；若香少

若乏無者，可以面色權代之。丘隆香擣而後漬之，以作白色水；香少可以胡粉足之，

若乏無者，可以白粉權代之。白附子擣而後漬之，以作黃色水；若乏無白附子者，可

以梔子權代之。玄水為黑色，最後為清淨，今見井華水名玄水耳。」 

條目： 

《浴像功德經》 

內容： 

《佛說浴像功德經》  唐寶思惟譯 

1.《浴佛功德經》  義淨譯 

明法身及化身舍利（1.詳）。供養舍利，造佛形像，極小，得十五功德。 

浴佛法。 

1.提到「三身」。 

出處： 

明法身及化身舍利（1.詳）。供養舍利，造佛形像，極小，得十五功德。 

※參見《佛說浴像功德經》卷 1 (CBETA, T16, no. 697, p. 799, a1-15)： 

「清淨慧！我滅度後有二種舍利：一者、法身，二者、化身。若善男子，善女人等，

供養舍利，造佛形像如大麥等，造塔如菴羅果，表剎如針、蓋如浮萍；持佛舍利，如

芥子大安置其中，所得功德，如我在世等無差別。 

「如是之人得十五種功德：一者、得淨念心。二者、得順法心。三者、得慚愧心。四

者、得見如來。五者、發淨信心。六者、能持正法。七者、如說修行。八者、得親近

諸佛。九者、諸佛國土隨意受生。十者、若生人中生大姓家，其心柔軟人所敬重。十

一者、纔生人中得念佛心。十二者、諸魔軍眾不能惱亂。十三者、於末法時能護正

法。十四者、常得十方諸佛如來恒加覆護。十五者、速得成就五分法身。」 

浴佛法。 

※參見《佛說浴像功德經》卷 1 (CBETA, T16, no. 697, p. 799, a25-b17)： 



爾時，清淨慧菩薩聞佛世尊說是頌已，而白佛言：「世尊！若佛在世及滅度後未來世

中，諸眾生等，云何浴像？唯願如來為眾生故，開示演說。」 

佛言：「清淨慧！如佛在世，諸眾生等發起淨心，於佛滅後亦應如是，不作執空有想，

於諸善品心懷渴仰不生疲厭，何以故？為成就如來法報身故。我已曾為汝說四真諦

法、十二因緣、六波羅蜜，我今為汝說浴像法，諸供養中最為殊勝。 

「善男子！若欲沐像，應以牛頭栴檀、紫檀、多摩羅香、甘松、芎藭、白檀、欝金、

龍腦、沈香、麝香、丁香，以如是等種種妙香，隨所得者，以為湯水置淨器中，先作

方壇敷妙床座，於上置佛；以諸香水次第浴之；用諸香水周遍訖已，復以淨水於上淋

洗。其浴像者，各取少許洗像之水，置自頭上，燒種種香以為供養。 

初於像上下水之時，應誦以偈： 

『我今灌沐諸如來，淨智功德莊嚴聚； 

   五濁眾生令離垢，願證如來淨法身。』 

燒香之時當誦斯偈： 

『戒定慧解知見香，遍十方剎常芬馥； 

   願此香烟亦如是，迴作自他五種身。』」 

1.提到「三身」。 

※參見《浴佛功德經》卷 1 (CBETA, T16, no. 698, p. 799, c26-p. 800, a9)： 

佛告清淨慧菩薩言：「善男子！應知布施、持戒、忍辱、精進、靜慮、智慧、慈悲喜

捨、解脫、解脫知見、力、無所畏、一切佛法、一切種智善清淨故，如來清淨。若於

如是諸佛、如來，以清淨心種種供養：香花瓔珞、幡蓋敷具，布在佛前，種種嚴飾，

上妙香水澡浴尊儀，燒香普熏運心法界。復以飲食、鼓樂、弦歌、讚詠如來不共功

德，發殊勝願，迴向無上一切智海，所生功德，無量無邊，乃至菩提常令相續。所以

者何？如來福、智不可思議，無數無等。善男子！諸佛、世尊具有三身，謂法身、受

用身、化身。我涅槃後，若欲供養此三身者，當供養舍利。然有二種：一者、身骨舍

利；二者、法頌舍利。」 


